REZOLUTE

PER VLERESIMIN E VEPRIMTARISE SE KOMISIONIT
TE PROKURIMIT PUBLIK PER VITIN 2023

Kuvendi i Shqipérisé,

Duke e konsideruar Komisionin e Prokurimit Publik si organin mé té larté né fushén e
prokurimeve, qé shqyrton ankesat pér procedurat e prokurimit né pérputhje me kérkesat e
pércaktuara né ligj;

Duke vlerésuar si shumé té réndésishém pér KPP-né paanésiné né vendimmartje,
transparencén, efikasitetin dhe né ményré té vecanté mbrojtjen e interesit publik pérmes njé
administrate t€ pérgjegjshme, e cila mirémenaxhon fondet publike, si dhe mbrojtjen e interesave
té ligjshme t€ operatoréve ekonomiké nga veprimet ose mosveprimet e autoriteteve kontraktore;

Duke vlerésuar si shumé t€ réndésishém rolin q¢ KPP-ja ka né rritjen e efikasitetit dhe té
besueshmérisé né sistemin e prokurimit publik;

Duke vlerésuar si njé arritje tepér té réndésishme implementimin e reformés sé digjitalizimit té
shérbimeve dhe menaxhimit t€ ankesave, me ndikim té drejtpérdrejté né rritjen e transparencés
dhe minimizimin e korrupsionit;

Shqyrtoi veprimtariné e Komisionit té& Prokurimit Publik pér vitin 2023 dhe vleréson:

Uljen e ankesave té shqyrtuara jashté afatit né masén 9.4 %, nga 10.1% né vitin 2022 dhe
10.8 % qé ishte né vitin 2021.

Uljen e kohés sé vendimmarrjes pér vitin 2023 né 10 dité krahasuar me kohén e vendimmarrjes
pér vitin 2022, e cila ishte 12 dité.

Uljen e numrit t€ vendimeve t€ ankimuara prané Gijykatés Administrative, nga 5.5 % té
vendimeve té ankimuara né vitin 2022, né 4.4 % té vendimeve té ankimuara né vitin 2023.

Organizimin e seancave dégjimore pérmes njé sistemi audio t€ lidhur me Sistemin e Ankesave
Elektronike.

Referimin drejt Agjencisé sé Prokurimit Publik pér hetim administrativ pér raste té konstatuara
né shkelje né procedurat e prokurimit publik nga ana e autoriteteve kontraktore dhe operatoréve
ekonomiké.

Angazhimin né ndértimin e njé sistemi ankesash elektronike, me pérdorimin e teknologjisé (e-
ankesa).

Publikimin e buletineve mujore gjaté gjithé vitit 2023 né kuadér té transparencés.

Publikimin e informacioneve té vazhdueshme né fagen zyrtare t€ KPP-sé lidhur me vendime,
aktivitete, marréveshje etj.

Pérdorimin intensiv té teknologjisé sé€ nénshkrimit elektronik né kuadér té Sistemit t€ Ankesave
Elektronike, e cila ka shénuar njé ndryshim themelor né procesin e dorézimit dhe shqyrtimit té
dokumenteve.

Bashképunimet e ndryshme me partneré shqiptaré dhe ndérkombétaré né kuadér té
modernizimit dhe forcimit té sistemit té€ prokurimit publik né Shqipéri.

Masat e ndérmarra nga KPP-ja pér informimin e operatoréve ekonomiké dhe autoriteteve
kontraktore mbi momentin procedural té fillimit té afateve té ankimit, si me ané té publikimit né
fagen zyrtare t€ procedurave té ankimit referuar ligjit nr. 162/2020 “Pér prokurimin publik”, i
ndryshuar, ashtu edhe me publikimin e njoftimit pér marrjen e vendimeve interpretuese né
pérputhje me nenin 24, pika 3, t€ ligjit nr. 162/2020 “Pér prokurimin publik”, i ndryshuat.

Publikimin e vendimeve interpretative gjaté vitit 2023, sipas parimit té “Open Data”, né faqen
zyrtare t€ Komisionit t€ Prokurimit Publik, né seksionin “Institucioni”, “Buletini mujor”.

Krijimin e pyetésorit rreth Sistemit té¢ Ankesave Elektronike dhe Veprimtarisé s¢ KPP-sé né
kuadér té parimeve té miréqeverisjes, me target autoritetet kontraktore, operatorét ekonomiké, si
dhe subjekte té tjera té interesuara.

Miratimin e strukturés pér vitin 2023 me vendimin nr. 112/2023 t¢ Kuvendit t¢ Republikés sé
Shqipérisé, “Pér disa ndryshime né vendimin nr. 65/2020 ‘Pér miratimin e strukturés, organikés
dhe kategorizimit té pozicioneve té€ punés té¢ Komisionit té Prokurimit Publik™, i ndryshuar.



Kuvendi kérkon qé Komisioni i Prokurimit Publik té angazhohet veganérisht edhe né
kéto aspekte té veprimtarisé sé tij pér vitin 2024:

1. Té rishikohen kriteret e pérzgjedhjes sé pozicioneve vakante, me qéllim plotésimin e
strukturés administrative dhe funksionimin me eficiencé té institucionit.

2. Té vijojé angazhimin pér informimin e vazhdueshém té operatoréve ekonomiké dhe
autoriteteve kontraktore pér procedurat apo format e plotésimit té¢ dokumentacionit sipas akteve
ligiore dhe nénligjore né fuqji, si dhe té hartojé manuale té pérditésuara mbi pérdorimin e sistemit
elektronik té prokurimit publik dhe té procedurave né té gjitha fazat e procesit té prokurimit.

3. Té angazhohet né realizimin e objektivave si anétar themelues i Organeve Shqyrtuese té
Prokurimit t€¢ Evropés Juglindore népérmjet shkémbimit té eksperiencave me vendet anétare té
rrjetit, evidentimit té€ problematikave né sistemin e rishikimit administrativ dhe pérmirésimit té
tyre pérmes bashképunimit.

4. Té angazhohet né realizimin e objektivave si vend me status vézhguesi té Organeve
Shqyrtuese té Prokurimit t€ Bashkimit Evropian.

5. T¢ bashképunojé me Késhillin e Larté t€ Prokurorisé dhe Késhillin e Larté Gjyqésor né
kuadér té marréveshjes sé bashképunimit té nénshkruar mé 18.12.2023 midis Késhillit té Larté té
Prokurorisé dhe Komisionit té Prokurimit Publik.

0. T¢€ jeté e kujdesshme né planifikimin dhe kérkesat buxhetore vjetore, né ményré qé buxheti
vjetor té realizohet né pérputhje me kérkesat.

7. Té angazhohet né kuadér té pérmirésimit té kuadrit ligjor dhe nénligjor me standardet e
Bashkimit Evropian, vecanérisht né fushén e koncesioneve dhe partneritetit publiko-privat.

8. T¢ angazhohet né pérmbushjen me efektivitet té detyrimeve institucionale né kuadér té
raportimeve gjaté procesit té integrimit né Bashkimin Evropian.

KRYETARE
Lindita Nikolla

Miratuar né datén 26.7.2024.



